
        Einkaskjalasafn nr. 71 
 

 

Henrik Sv. Björnsson 
(1914-1985) 

 

 

Henrik Sveinsson Björnsson, fyrrverandi ráðuneytisstjóri í utanríkisráðuneytinu og 

sendiherra, fæddist 2. september 1914 og lést 21. nóvember 1985. Henrik var sonur Georgiu 

og Sveins Björnssonar, forsetahjóna. Hann stundaði nám í Menntaskólanum í Reykjavík og 

lauk þaðan stúdentsprófi 1933 og laganámi í Háskóla Íslands árið 1939. Að námi loknu vann 

hann um tíma í sendiráði Íslands í Kaupmannahöfn og í danska utanríkisráðuneytinu. Hann 

kvæntist Gróu Torfhildi Jónsdóttur (Gígju) árið 1941 og sama ár hóf hann störf sem fulltrúi í 

utanríkisráðuneytinu. Utanríkisráðuneytið varð starfsvettvangur hans þar til hann lét af 

störfum árið 1984. Henrik Sv. Björnsson gegndi fjölmörgum ábyrgðarstöðum. Hann var 

ráðuneytisstjóri í utanríkisráðuneytinu 1956-1961 og aftur 1976-1979, sendiherra í Bretlandi, 

Hollandi, Portúgal og á Spáni og síðar í Frakklandi, Grikklandi, Belgíu og Lúxemborg og hjá 

keisaranum í Eþíópíu. Jafnframt sendiherrastarfinu í París og Brussel var hann fastafulltrúi 

hjá Atlantshafsbandalaginu, Efnahags- og framfarastofnuninni og Menningarmálastofnun 

Sameinuðu þjóðanna. Þá átti hann sæti í ýmsum viðskipta- og sendinefndum.  

(Æviágrip tekið upp úr minningargrein í Morgunblaðinu, 28.11.1985 eftir Birgi Thorlacius – 

http://timarit.is/view_page_init.jsp?issId=120381&pageId=1623362&lang=is&q=Hendik%20%20Sv%20Björnsson). 

Henrik var með skrifstofu í Austurstræti 14 í Reykjavík. Skjölin eru þaðan. 

 

 

Skjalaskrá 

 

Askja 1 

Bréf 1949-1950. 

Hæstaréttarmál 1919-1922. 

Reikningar frá 1949-1950. 

 

 

 

Skráð: Sigríður H. Jörundsdóttir/Ragnhildur Bragadóttir   

